
Meuz diz neungz, maang ihz bawkz
maar hawkz. Hnhz kaw bawkz lan
thaz ngaai, wahz samz peuk seumz
thaz puatz. Cih nam wa bawnz
bawnz. Hnhz kaw titz sapz tuhz
pawkz, nyohz he yaetz raen.

Wahz keui truz yawt samz daz, “Az!
Yawt, hnhz wa yam, uiz boh a niz.”
Wahz teur ka kaw daz, “Hnhz bawkz
maat wa thaz ngaai, ehz peuk seumz
thaz puatz da.”



Keuh kaw teur aacz daehz daz, “Ehz
ngaz thengz aacz cawng raenz
sawmz haz? Raenz sawmz aacz
cawng thengz haz?” Wahz teur ka
kaw daz, “Raenz sawmz aacz cawng
thengz eu” da. Wahz keui kaw raenz
aacz sawmz, paekz kaw heungz
baaiz bucz mawh longz. Hnhz kaw
rawi wah thengz wahz he leh paekz
keu diz weng.

Kuanz bohz hnhz samz awlz hnhz
bawnz paekz heungz baaiz. Maanyz
daz, “Mih cih seu naez leh bawnz
paekz lah?” Hnhz kaw lao plaez
lawng hnhz bawnz truz.

Kuanz bohz hnhz kaw lan bawkz
maar ceun ihz laehz aacz. Wahz
keui kaw peuk seumz tawiz thaz
puatz. Hnhz kaw titz sapz tuhz
pawkz he nyohz mok ceun ihz laehz
aacz diz.

Wahz keui kaw truz yawt thaengz,
teur daz daehz nahz, “Yawt, a niz
kaw maang ihz yam! Ehz cih ne yam
hawkz nam kaz, wa yam keu aarz a.”



Samz daz thaengz, “Ehz ngaz
thengz aacz cawng raenz sawmz
haz? Nam anz kaw raenz sawmz
aacz cawng thengz haz?” da. Keuh
kaw daz, “Thengz aacz cawng raenz
sawmz kuaz,” da.

Keuh kaw lan thengz, tawz pha laan.
Wahz keui kaw leh ihz an diz teuk
klaez tuhz diz.

Hnhz kaw talz kingz suhz weng truz.

Kuanz hnhz lawng kaang samz teuk
soz awlz paz daehz weng, “Paz ehz
thaangz cak weng makz rong doz?”
Paz keuh kaw daz kuanz daz kuanz
nahz, “Makz rong naehz niz? naeh

kingz ohz suhz a,”. Naeh ceun ni an
ihz daz, “Ihz yeung cak makz rong”

